
Shri Dakshina Sheshachalesha Shrinivasa Bhagavat Stotram

ஶ்ரீத³க்ஷிணஶேஷாசலேஶஶ்ரீநிவாஸப⁴க³வத்ஸ்தோத்ரம்

ஶ்ரீமதே ப்ரஸந்நவேங்கடேஶஶ்ரீநிவாஸாய நம: ।
அயி த³க்ஷிணஶேஷகி³ரீந்த்³ரஶிர -

ஸ்யுரரீக்ரு’தநித்யநிவாஸ ஹரே ।
ரமயோரஸி பா⁴ஸ்வரயா ஸுஹித:
ஸுசிரஞ்ஜய ரஞ்ஜய ஸஜ்ஜநதாம் ॥ 1॥

பு⁴வநத்ரயபா⁴க்³யவஶாது³தி³தோ
பு⁴ஜகோ³த்தமபூ⁴மித⁴ரோபரிக:³ ।

ரமயா ஸஹிதஸ்ஸ்வமநோரமயா
த³யமாநமநா விஹரேஹ ஹரே ॥ 2॥

பரிவர்த⁴யிதும் நிஜக⁴ர்மததிம்
பரிபாலயிதும் நிஜப⁴க்தஜநாந் ।

அபி பேஷயிதும் த்³விஷதோऽவதர-
ஸ்யஹஹேஹ ஹரே ஸமயே ஸமயே ॥ 3॥

அவதாரபி⁴தா³ஸ்வகி²லாஸு ப⁴வாந்
அஜஹத்பரமேஶ கு³ணாத்³யகி²லம் ।

விரஹாஸஹயா ரமயா ஸமயா
ப்ரசகாஸ்தி ஹரே ப⁴வதேऽஸ்து நம: ॥ 4॥

நித்யஸூரிநிஷேவிதம் பரமம் பத³ம் தத³பி த்யஜந்
து³ஸ்ஸஹாக⁴விதூ³நதீ³ந நமஜ்ஜநாவந தத்பர: ।

தே³வதே³வ பு⁴ஜங்க³ஶைலஶிரஶ்ரிதோऽஸிஸஹஶ்ரியா
த்வத்பதா³ம்பு³ஜகிங்கராந்பரிபாலயாச்யுத மாத்³ரு’ஶாந் ॥ 5॥

மீநவபுரேத்ய ஸ ப⁴வாநுத³தி⁴மத்⁴யே
வேத³க³ணசோரமது⁴கைடப⁴நிஹந்தா ।

வேத⁴ உபகீ³தமஹிமா வ்யப⁴வத³த்³தா⁴
ஸர்வகு³ணபூர்ண ப⁴க³வந்மம நமஸ்தே ॥ 6॥

மந்த³கி³ரிம் பயஸி மக்³நமுபருத்⁴ய
த்வய்யஹஹ கச்ச²பபதே வஹதி ப்ரு’ஷ்டே² ।

மந்த²நக்ரு’தஸ்ஸுரவரா அம்ரு’தமாஶ்நந்
தை³வக³ணபூஜித ஹரே மம நமஸ்தே ॥ 7॥

பூ⁴மிமபஹ்ரு’த்ய ப³ஹுத⁴ர்மஜநிபூ⁴மிம்
ஸிந்து⁴ஜலமத்⁴யமதி⁴க³த்ய ச நிலீநம் ।

தை³த்யமபி⁴ஹத்ய கிடிரூப உத்³தா⁴ரீ-
ஸ்தாம் த்ரியுக³ பூ⁴த³யித போ⁴ மம நமஸ்தே ॥ 8॥

த்ராஸிதரிபுவ்ரஜ மஹாட்ட ஹஸிதை:ஸ்வை-

ர்நாத² நரஸிம்ஹ நயநாருணிமயோகா³த் ।
க்ரோத⁴நமரௌ ப்ரியஜநே ப்ரஸத³நம் ஹை

த்³ராக் கலயதேऽத்³பு⁴ததநோ மம நமஸ்தே ॥ 9॥
க்ரு’ஷ்ணம்ரு’க³சர்மக்ரு’தஸம்வரணலக்ஷ்மீ:
வாமநவடோ ப³லிமுபேத்ய யத³யாசீ: ।

தேந ப²லிநோऽஜநிஷதேந்த்³ரப³லிலோகா:
த்ரி: க்ரு’தஸுவிக்ரம ஹரே மம நமஸ்தே ॥ 10॥

ஸாதி⁴தப²லே ப்⁴ரு’கு³பதே த்வத³வதாரே
மைதி²லஸுதாரமணமேத்ய பதி² ராமம் ।

வைஷ்ணவஶராஸநமஹோऽர்பணமகார்ஷீ-

ராஸ்தி²ததபஸ்ய ப⁴க³வந்மம நமஸ்தே ॥ 11॥
ராம இதி யஸ்ய தவ நாம நிஜஜப்யம்

வக்தி கி³ரிஶோ ரஹஸி பர்வதகுமாரீம் ।
ஸர்வஜநப⁴வ்யத³ஸக்ரு’த்ப்ரணதிமாத்ராத்

மைதி²லஸுதாரமண ராக⁴வ நமஸ்தே ॥ 12॥
ராம ப⁴வதீ³யஸஹபா⁴வவிரஹாப்⁴யாம்

ஹ்ரு’ஷ்யதி விஶுஷ்யதி ப⁴வந்தமநுஜாத: ।
தாத்³ரு’க³நுசாரக்ரு’திமோதி³தமுராரே

ஶ்ரீத⁴ர ப³லாட்⁴ய ப⁴வதாந்மம நமஸ்தே ॥ 13॥
க்ரு’ஷ்ண ! ப⁴வதோ வத³நபத்³மத உதீ³தா

பார்த²மபதி³ஶ்ய ஸமராக்³ரபு⁴வி கீ³தா ।
பா⁴தி ஜநதாவ்ரு’ஜிநஶோஷணஶுபா⁴ர்தா²
ஸஜ்ஜநஶரண்யசரணாம்பு³ஜ நமஸ்தே ॥ 14॥

விஷ்ணுயஶஸஸ்ஸுததயா கலியுகா³ந்தே
கர்கமதி⁴ருஹ்ய கரதீ³ப்ரகரவால: ।

து³ஷ்டஜநதாமிஹ நிஹத்ய ச ஸரோஷம்
வைதி³கபத²ம் புநரவிஷ்யஸி நமஸ்தே ॥ 15॥

ரு’தே ஶ்ரீநிவாஸ க³திர்நோ க³திர்நோ
ஸதா³ஶ்ரீநிவாஸம் ஸ்மராணி ஸ்மராணி ।

மயி ஶ்ரீநிவாஸ ப்ரஸீதே:³ ப்ரஸீதே:³
ஶுப⁴ம் ஶ்ரீநிவாஸ ப்ரத³த்³யா: ப்ரத³த்³யா: ॥ 16॥

த³யாலோ ரமேஶ த்வதீ³யாங்க்⁴ரிபத்³மௌ
ஸுதூ³ராதி³ஹாக³த்ய ப⁴க்த்யா நிஷேவே ।

ஸதா³ஸேவிநாம் யத்ப²லம் ஸ்யாத்ததே³தத்
ஸக்ரு’த்ஸேவிநே மே ப்ரதே³ஹி ப்ரதே³ஹி ॥ 17॥

அஶேஷாநபி மேதோ³ஷாந் ஶ்ரீநிவாஸ ப்ரமாத³ஜாந் ।
க்ஷமேதா²ஸ்த்வம் க்ஷமேதா²ஸ்த்வம் தே³வதே³வ த³யாநிதே⁴ ॥ 18॥
கோ³விந்தோ³பாஸநபர ஸீதாராமோ நாம த்வத்ப்ரியகாரீ ।
லக்ஷ்மீவாஸ த்வஜ்ஜநஹ்ரு’த்³யோ ஜீயாத³ஸ்யாம் பு⁴வி ஶதமப்³தா³ந் ॥ 19॥
ஸுரக³ணகீர்தநகோ³சரபாவநமங்க³ளநாமஸஹஸ்ர விபோ⁴

ப²ணிபதிஶேஷமஹீத⁴ரஶ‍்ரு’ங்க³விபூ⁴ஷணஸுந்த³ரமந்தி³ர போ:⁴ ।
கமலக்³ரு’ஹாம்ரு’து³பாணிஸரோருஹஸம்வஹநாஸஹபாத³யுக³
த்வமிஹ ஹரே விஹரஸ்வ சிரம் விநமஜ்ஜநதாஶுப⁴தா³யிதயா ॥ 20॥

ஶேஷபூ⁴மித⁴ரஶ‍்ரு’ங்க³விஹாரி ஶ்ரீநிவாஸப⁴க³வத்பரிதுஷ்ட்யை ।
ஸ்தோத்ரமேதது³த³கீ³யத ப⁴க்த்யா ராக⁴வேண கவிநா ஸரலேந ॥
இதி ஸரலகவிராக⁴வஸூரிகீ³தம் த³க்ஷிணஶேஷாசலேஶ
ஶ்ரீநிவாஸப⁴க³வத்ஸ்தோத்ரம் ஸம்பூர்ணம் ।

